
З А П И С Н И К

Од Триесет и првата седница
на Советот на Општина Гази Баба,

одржана на 29.10.2019 година

Седницата започна во 17 часот.

Седницата ја отвори и со неа раководеше Претседателот на Советот на
Општина Гази Баба - Тони Бојковски.

На седницата присуствуваа мнозинство членови на Советот, со што истиот
можеше да расправа и полноправно да одлучува.

Освен членовите на Советот на седницата присуствуваа: Градоначалникот на
Општина Гази Баба и претставници од општинската администрација.

Пополнетиот евидентен лист е доказ за присуството на член на Советот на
седницата во тековниот месец.

**********

ПО ПРЕДЛОЖЕНИОТ ДНЕВЕН РЕД:

Претседател на Совет - Тони Бојковски:

За работата на седницата на Советот го предложи дневниот ред со
единствена точка на дневен ред - советнички прашања во согласност со усвоениот
предлог за одржување на посебна седница на Советот на Општина Гази Баба за
поставување на советнички прашања, бр.09-4356/1 од 17.10.2019 година, поднесен
од Претседател на Совет на Општина Гази Баба.

За работата на седницата со 21 глас ''ЗА'' беше усвоен следниот:

Д  Н  Е  В  Е  Н    Р  Е  Д

1. Советнички прашања.

ПРВА ТОЧКА: Советнички прашања.

Член на Совет - Андреа Најденовски (коалиција ''За подобра Македонија''):

До Градоначалник на Општина Гази Баба

1. Кога ќе се реконструира улица ''Фуштанска'' ?;

2. Дали е стопирана бесправната градба кај Скопски саем која е во тек, затоа
што веќе се донесени измените и дополнувања на ДУП за Скопски саем и
дали инвеститорите поднеле барање за издавање на одобрение за градење ?.

Член на Совет - Дијана Илиевска (коалиција ''За подобра Македонија''):

До Градоначалник на Општина Гази Баба

1. Кога на жителите од населено место Раштак (од ниската зона) ќе им се
обезбеди водоснабдување ?;

2. Кога ќе отпочне изградбата на фекалната канализација во населено место
Црешево ?;

3. Дали ќе се чистат депониите и што се предвидува на тој план ?, и

4. Дали може да се ургира за зголемување на бројот на автобуски линии се со
цел да се задоволат потребите на граѓаните од тој дел ?.

Член на Совет - Благе Данев (коалиција ''За подобра Македонија''):

До Градоначалник на Општина Гази Баба

1. Дали може да се обезбеди матаријална помош за граѓаните од населеното
место Инџиково во врска со вчерашниот пожар ?;

2. Кога ќе започне изградбата на новата градинка во населеното место Инџиково
?; и

3. Побара објаснување во врска со плановите на општината за изградба на нова
општинска зграда и дали за досегашните корисници - политички партии на дел
од просториите на општината ќе се обезбеди соодветен простор и во новата
зграда ?.

Член на Совет - Валентина Петровска (коалиција ''За подобра Македонија''):

До Градоначалник на Општина Гази Баба

1. Што се планира на просторот помеѓу трговскиот центар и детската градинка во
населбатао Автокоманда. Дали има можност за асфалтирање ?;

2. Кога планирате да започнете со чистење на јавните површини и уредување на
зелените повшини во општината ?;

3. До каде е изградбата на фекалната и атмосферска канализација на улица
Лазар Поп Трајков во населба Автокоманда ?; и

4. Кога се планира отпочнување на изградба на нова зграда на амбулантата во
населба Автокоманда ?.

Член на Совет - Благој Атанасов (коалиција ''За подобра Македонија''):

До Градоначалник на Општина Гази Баба

1. Има масовна појава на кучиња скитници во населба Железара. Дали нешто ќе
се превземе на тој план ?; и

2. На улица Зеничка во населба Железара долго време не работат светилките.
Дали нешто ќе се превземе на тој план ?.

Член на Совет - Елизабета Стојменова (коалиција ''За подобра Македонија''):

До Градоначалник на Општина Гази Баба

1. До каде е изградбата на паркингот кај кула 45 во населба Железара ?;

2. Дали се планира рушење на објектот - гаража која е во зелен појас ? и

3. Двата рефлектори кои се на патот од Железара накај Ремедика се небезбедни
и со извадени капаци. Дали нешто ќе се превземе на тој план ?.

Член на Совет - Александар Трајковски (коалиција ''За подобра Македонија''):

До Градоначалник на Општина Гази Баба

1. Дали се планира изградба на водоводна мрежа и подобрување на улично
осветлување во населеното место Страчинци ?;

2. Дали се планира трајно вработување на сезонските работници ангажирани во
ЈКП Гази Баба - 2007 - Скопје ?;

3. Кога ќе продолжи изградбата на канализационата мрежа во населеното место
Трубарево ?;

4. Дали планирате распишување на оглас за избор на директор во ООУ Наум
Наумовски - Борче каде има вршител на должност директор ? и

5. Зошто како советници немаме фотографии на веб страната на општината ?.

Член на Совет - д-р Сашо Кутлешовски (коалиција ''За подобра Македонија''):

До Градоначалник на Општина Гази Баба

1. Дали и кога се планира поставување на смарт семафори на раскрсницата
помеѓу улиците Палмиро Тољати со М.А - Ченто и Среќко Пужалка со М.А -
Ченто ?;

2. Дали ќе се направи сервисен пат кај улицата Среќко Пужалка ?;

3. Кога планирате на вработените во општинската администрација да им
исплатите надомест за годишен одмор (регрес) за 2019 година ?; и

4. Дали сте размислиле да поднесете оставка на функцијата Градоначалник на
Општина Гази Баба за да се распишат предвремени локални избори за
Градоначалник на општината поради слабата реализација на предвидените
проекти на терен ?.

Претседател на Совет - Тони Бојковски:

До Градоначалник на Општина Гази Баба

1. Кога општината планира да ги исполни обврските спрема инвеститорот -
Григос ?.

Член на Совет - Ристо Донев (коалиција ''За подобра Македонија''):

До Градоначалник на Општина Гази Баба

1. Кога се планира отпочнување на изградбата на канализационите мрежи во
населените места Гоце Делчев, Ергеле и Дрма ?;

2. Дали се планира организиран училишен превоз на ученици од населеното
место Скопско поле до населено место Колонија ?;

Член на Совет - Милица Бубало (коалиција предводена од СДСМ):

До Градоначалник на Општина Гази Баба

1. Кога се планира санирање на улицата Ордан Поп Јорданов и поставување на
атмосферска канализација ?; и

2. Дали може да се ургира до ЈП Улици и патишта да се поправат премините
преку железничките пруги до населено место Трубарево ?.

Член на Совет - Слаѓана С. - Василковска (коалиција предводена од СДСМ):

До Градоначалник на Општина Гази Баба

1. Дали ќе се ограничи времето за користење на игралиштето во населба
Триангла до 22 часот ?;

2. Кога ќе се исчисти просторот околу кај детската градинка во населба Триангла
?; и

3. Има поплака од граѓаните од улица Карл Либкнехт и барање за дислокација
на агрегатот што е ставен под зграда ?.

Член на Совет - Дејан Димитровски (коалиција предводена од СДСМ):

1. Дали се планираат пешачки патеки на улицата Модест Мусоргтски ?; и

2. Како се распределени средствата што беа предмет на донесената Програма
за изменување на Програмата за спорт за 2019 година на 30-тата седница?.

Член на Совет - Зоран Стојанов (коалиција предводена од СДСМ):

1. Кога ќе се подобри хигиената во населба Хиподром и замолница за ургенција
до ЈП Комунална Хигиена за подобрување на хигиената ?;

2. Дали се планира реконструкција на мини плоштадот во населба Хиподром или
определување на нови локации во населбата кои можат да се уредат ?; и

3. Дали ќе се реагира до фирмата изведувач која нестручно поставила кабли на
потегот од пред мостот на правецот од кино Маџари спрема Сингелиќ ?.

Коментар од стручната служба:

На сите поставени советнички прашања беа дадени соодветни одговори од
Градоначалникот на Општина Гази Баба. Поради избегнување на можни ненамерни
грешки и непотребна слободна интерпретација на одговорите на Градоначалникот
од страна на стручната служба - изготвувач на записникот и нивно нотирање во
текстот на записникот, одговорите на Градоначалникот во автентична изворна
форма се достапни преку аудио записот од седницата на советот, како
составен дел на записникот.

Дневниот ред беше исцрпен, Претседателот на Советот - Тони Бојковски ја
заклучи Триесет и првата седница на Советот на Општина Гази Баба, во 19,40
часот.

ПРЕТСЕДАТЕЛ
НА СОВЕТ НА ОПШТИНА ГАЗИ БАБА,

Тони Бојковски

* аудио записот од седницата е составен дел на записникот


